
EKSTRAKT NGA INTERVISTA

[Intervista e gjaté e historisé gojore me narratoren u realizua mé 16 maj, 2021 né Prishtiné. Me kérkesen e
narratores pér anonimitet, ne kemi fsheur identitetin.]

Narratorja: Atéheré g€ dolén né Gjermani, qé ke gajo vala e azilantav, patém dalé bashké na me burré.
E kom pasé edhe djalin dy vjet i ka bo atéheré domethoné. Pata dalé.

Intervistuesja: Qysh keni dal€?

Narratorja: Kena dalén, niheré kétu kena pasé hyp né autobus, me autobus jena shku né Sérbi, prej
Sérbisé ni, ni familjar dikush e ka gjeté ni njeri, ka thonég, “Ju merr ky edhe keni me hypén domethoné
né Novi Sad edhe kané me ju cu deri né Austri kané me ju gitén, pa problem”. Na hypém né até kerr
edhe na lané né kufi me Sérbiné, Sérbi-Hungari. Tha, “Veg kalone geto, dilni te asfallti” tha, “une dal ju
marr anej”. Na e kaluném udhén, dolém anej, e kaluném domethoné kufinin pa problem. Prit, mo ai
hi¢, domethoné u zhduk njeri (gesh), na ra me ecun, s’po di me thoné kur kena mrri atje né ora 11:00
deri né 05:00 mramje.

Ve¢ kena ecé udhés, ve¢ ecshum, ecshum, djalin e kom pasé shumé té vogél, ni vjet e gjysé,
domethoné dy vjet m’i ka bo atje. Edhe kajke nonstop thojke, “Po du m’u kthy te shpia”. E dike, na
shkojshum drejt anej, ai u kthejke, “Jo” thojke, “Po du m’u kthy te shpia, te shpia”. Jom koné me burré,
me kunat edhe me dy shoké té burrit. Ata mé kané nimu shumé, se e majshin shumé né krah, u
munojshin me mashtru. Uné e kom pasé né gji né até kohé edhe nonstop kur lypke me pi u dufke
gishtu hopa {onomatope} me ¢u edhe t’u ecé tu i dhoné gji (qesh). Kaniheré u ulshum, pushojshim, po
ma shumé kena ecé dej sa na nxunén policia e Hungarisé, na tubuné krejtve.

Tani na murrén veg familjaré cka jané domethoné me fémijé, hypém me ni, na hypén me ni kombi té
burgosunéve edhe na ¢unén me nifaré garazhe ish koné. A kunati me shoké té burrit metén aty se
thanén, “Ju marrim ma voné”. Na ¢cunén me ni garazhé ish koné thuj se krejt ujé aty, na shtinén qaty.
Dej sa na murrén do té dhana, nuk e di cka bojshin ata. | kané pru dy autobusa, tani me autobusa na
kané marré edhe na kané ¢u me nifaré burgu, emrin s’ja di atij venit ish koné si burg. Aty kur jena hi

jom koné gaq e lodhne, e dérrmume, si jena hi kom flejt mo s’kom dité kurgjo dej sa u ardhé polici né
méngjes, na ka kérsit né deré.

Nuk na kané majt shumé, na kané dhoné edhe buké e ujé e krejt senet, a din malltretim s’kena pasé
kurgjo. Edhe i kena marré domethoné ato, jané ardhé na kané thirré edhe jané ardhé na kané marré té
dhanat komplet, me qit gishtin ato ¢ka shkojné edhe na kané liru domethoné. Po na dojshim me u bo
bashké edhe me kunatin edhe me ata shokét. Ni naté anej e kena marré ni hotel, ish koné si motel
késhtu dicka. Edhe jena hi kena nejt aty ni naté dej sa jena bo bashké me ta. Kur jena bo bashké me ta
tani gai njeri q€ ka pasé me ardhé me na marré, ai veg na rrejti, nuk ka ardhé me na marr hicg.

Kena marré taksi, edhe bile njoni taksist qé u koné qé na ka pasé cu ish koné polic ai, po i ka konvenu
nashta ¢mimi, se né Ballkan né pérgjithési korrupcioni (gesh) éshté numeér ni. Edhe na ka marrém na
ka ¢u deri né Budapest. Né Budapest tanaj kemi nejtun né hotel, u ardhé... gqai shoku i burrit e gjeti
dikon té njofshém, u ardhé na ka marré me kerr edhe na kané ¢u deri né Austri. Mé ka marré mu me
fémi edhe até djalin. Se e ¢oi tezja atij djalit me e marré edhe na kané loné né Austri, né stacion té
trenav, na kané nxjerré mu edhe burrit, tha, “Hajde me mu” tha, “té ja u nxerri une biletén se mos po ju
vérejné juve”. U koné até dité shumé t’u ra boré, tepér u koné.

Domethoné, kena pasé mu nisé pér Gjermani né ora 12:00 dités, nuk jena nisé deri né ora 2:00 té natés,
kena nejt né stacion se u bllokun udhét krejt komplet. Né ora 2:00 té natés jena hyp né tren kena mrri
diku ka ora 5:00 a 6:00 né Gjermani. Atje kur shkuném s’dishém as ka me ja majtén, se s’dishim as
gjuhé, as vend, as kurgjo. Edhe metum qaty, jena hi me ni kafe, i thojsha burrit, “Hajde hina vec té
nxehum pak, a bojna dicka” se shumé u koné ftohté. Edhe jena hi gqaty kena nejtén, domethoné nja ni
oré. Jena zatet me ni familje shqiptare gé ishin ardhé gishtu si na refugjaté. Ish koné burri, gruja, e i
kané pasé katér fémijé.

Amo edhe ai burri vet i kish thoné, “Hajde ti se si té vish né Gjermani veg kallxom ku je une vi té marr”.
Edhe ai ish nisé me shpresé se ka me marr véllai vet, né fakt e thirrke né telefon, nuk ja cilke telefonin,
veg i shkrujke, “Shko getu” a din, me emra, atje. Po ai nuk dike, as burri, as gruja, as fémité, ishin koné
shumé té vogél, nuk e dishin ata as anglishtén, as gjermanishtén, asni gjuhé hic. Ku me shku ai, s’e
dike as ku nxirret bileta, as ¢ka bohet, ve¢ met midis udhe njeri. Edhe i thanum... se na anglishtén, a
din, e dishém pak a shumé edhe i tha burri, “Hajde me mu”. Tani e zatetum ni shiptaré me letra atje, na
blejti do bileta e tha, “Shkoni né Shtutgard”, na jena koné né Mynhen mé doket gaty. Edhe na i ka
nxerré biletat.

Tash u dufke m’i ndrru shumé shpesh trenat aty. Edhe burri jem i kuptojke pak a shumé. Edhe jena
shku dej atje, aty e kena loné ato, na u lajmérum azil domethoné né polici, ai nuk e di cka ka bo, kau
shku, se s'dike as vet, domethoné e kish rrejt véllau i vet. Aty s’kena nejt shumé, nja katér mujé né
Gjermani. Kena nejt, ni mujé kena nejt né kamp, tre mujé na kané pasé qit né banesé, domethoné e

kom pasé banesén ve¢ me burré e me djalé. Dhoma, salloni, kuzhina, u koné miré, domethoné me na
mungu s’na ka mungu kurgjo hig, jané kujdes shumé miré pér neve.

Qat venin ku jena koné na u koné Osna... Osnabruk, jo njo tjetér, qysh u koné€, po mé del prej mendjes
(gesh) emri tina. Se tha... joné koné do plaka aty e tha asi, “Edhe lufta né Kosové kur u koné” tha, “te
na” tha, “nuk ka pasé refugjaté shqiptaré. Domethoné, ju jeni té partit qé ju kané pru”. Jena koné veg
na edhe ni ¢iké e ni djalé, joné koné cift ata. E shumé na kané nejt gati, se s’kishin pasé kurré refugjaté
prej asni ane. Edhe tani na erdh [ftesa], shkuném né intervisté, po tani na ka ardhé negativi edhe e
kena nénshkru meniheré, u kthyném. Se thojshin, “P’i marrin me zor népér shpija e sene”. Burri tha,
“Masi e kom djalin je edhe ti nuk po du as me iké as kurgjo” na ka ardhun edhe jena kthy.




